
Markaziy Osiyo xalqlari tarixi va etnologiyasi kafedrasi 
 
B.X. KARMISHEVA ASARLARIDA ANTROPONIMLAR MASALASI 
 

For citation: Amirbek Tag'bayev. THE ISSUE OF ANTHROPONYMS IN THE WORKS OF 
B.KH. KARMISHEVA. Look to the past. 2026, vol. 9, issue 6. 

 
 

http://dx.doi.org/10.5281/zenodo.21807296 
 
 

ANNOTATSIYA 
Ushbu maqolada sovet va Rossiya etnografiyasining yetuk vakili, tarix fanlari doktori Balkis 

Xalilovna Karmisheva ilmiy merosida antroponimlar masalasi ochib beriladi. B. Karmisheva oʻzbek 
xalqining etnik tarixini qayta tiklashda shaxs ismlari, laqablar, urugʻ-qabila shajara tizimlaridagi 
antroponimlarni etnografik dalil sifatida izchil qoʻllab kelgan. Tahlil markazida uning «Следы 
средневековых этнонимов и антропонимов в узбекских генеалогиях (ас, кышлик, урус)» 
maqolasi hamda «Очерки этнической истории южных районов Таджикистана и Узбекистана» 
monografiyasi turadi. Tadqiqotda B. Karmishevaning yozma tarixiy manbalar va dala materiallari 
asosida as, kishlik, urus singari antroponim-etnonimlarning oʻzbek shajara tizimida qanday saqlanib 
qolganini ochib berganligi tahlil qilinadi. Muallif yondashuvini E.A. Begmatov, A.G. Gafurov, 
V.A. Nikonov, T. Nafasov kabi olimlarning antroponimik ishlari bilan solishtirish orqali B. 
Karmisheva hissasining oʻziga xos jihatlari ko‘rsatib beriladi.  

Kalit soʻzlar: antroponim, etnonim, shajara, B. Karmisheva, etnografiya, Oʻzbekiston, 
onomastika, oʻzbek qabilalari, etnik tarix, dala materiallari. 

  
Амирбек Тагбаев, 

Ташкентский государственный университет востоковедения, 
Кафедра истории и этнологии народов Центральной Азии 

 
ВОПРОС АНТРОПОНИМОВ В ТРУДАХ Б. Х. КАРМЫШЕВОЙ 
 

АННОТАЦИЯ 
В статье рассматривается проблема антропонимов в трудах известного советского и 

российского этнографа, доктора исторических наук Балкис Халиловны Кармышевой. Б. 
Кармышева последовательно применяла личные имена, прозвища и антропонимы, 
содержащиеся в генеалогиях, как этнографический источник для изучения этнической 
истории узбекского народа. Центральное место занимают статья «Следы средневековых 
этнонимов и антропонимов в узбекских генеалогиях» и монография «Очерки этнической 
истории южных районов Таджикистана и Узбекистана». Показано, что автор раскрыла 
механизмы сохранения средневековых антропонимов-этнонимов (ас, кышлык, урус) в 

http://dx.doi.org/10.5281/zenodo.21807296

генеалогической системе узбеков. Методология Кармышевой сопоставляется с 
исследованиями Э. Бегматова, А.Г. Гафурова, В.А. Никонова и Т. Нафасова. 

Ключевые слова: антропоним, этноним, генеалогия, Б. Кармышева, этнография, 
Узбекистан, ономастика, узбекские племена, этническая история, полевые материалы. 

  
Amirbek Tag'bayev, 

Tashkent State University of Oriental Studies, 
Department of History and Ethnology of the Peoples of Central Asia 

 
THE ISSUE OF ANTHROPONYMS IN THE WORKS OF B.KH. KARMISHEVA 

 
ABSTRACT 

The article examines the role of anthroponyms in the scholarly legacy of the distinguished 
Soviet and Russian ethnographer, Doctor of Historical Sciences Balkis Khalilovna Karmysheva. 
Throughout her career B. Karmysheva consistently treated personal names, nicknames, and 
genealogical anthroponyms as ethnographic evidence for reconstructing the ethnic history of the 
Uzbek people. The analysis centers on her article “Traces of Medieval Ethnonyms and 
Anthroponyms in Uzbek Genealogies (as, kyshlik, urus)” and her monograph “Essays on the Ethnic 
History of the Southern Regions of Tajikistan and Uzbekistan”. The study demonstrates how the 
author revealed mechanisms by which medieval anthroponyms-ethnonyms persisted within Uzbek 
genealogical structures, drawing on both written historical sources and field data. Her approach is 
compared with the anthroponymic studies of E. Begmatov, A.G. Gafurov, V.A. Nikonov, and T. 
Nafasov.  

Index Terms: anthroponym, ethnonym, genealogy, B. Karmysheva, ethnography, 
Uzbekistan, onomastics, Uzbek tribes, ethnic history, field materials. 

  
Kirish: 
Kishilarning shaxsiy ismlari har qanday madaniyatning eng barqaror qatlamlaridan biridir. 

Lekin ularning ilmiy qimmati faqat tilshunoslik doirasida qolib ketmasligi kerak. Ism – bu ijtimoiy 
ong mahsuli, u oʻz ichiga din, anʻana, urugʻ-qabila aloqalari va tarixiy xotira haqidagi koʻplab 
maʻlumotlarni mujassam etadi. Shu sababdan antroponimlar etnik tarixni oʻrganishda ham mustaqil 
manba boʻlib xizmat qilishi mumkin. Bu fikrni amalda isbotlagan olimalar orasida Balkis Xalilovna 
Karmisheva munosib oʻrin tutadi. 

Bugungi kunda Oʻzbekiston etnologiyasida millatning shakllanish tarixi yangicha 
yondashuv bilan qayta koʻrib chiqilmoqda. Mustaqillik yillarida shajara tizimlari, nomlash 
an’analarining etnik tarkibdagi oʻrni borgan sari koʻproq eʻtiborni jalb qilmoqda. Shu bilan birga, B. 
Karmishevaning onomastik, xususan antroponimik merosi hali maxsus tadqiqot obyekti sifati tadqiq 
etilmagan. Uning nomi bilan bogʻliq koʻplab maqola va kitoblar etnik tarix, chorvachilik, urugʻ-
qabila tuzilmasi masalalariga bagʻishlangan, biroq antroponimlarni qanday va nima maqsadda 
qoʻllaganligi alohida tahlil qilinmagan. Ushbu maqola ana shu boʻshliqni toʻldirishga yordam 
beradi. 

Metodologiya va mavzuning oʻrganilganlik darajasi: 
Maqolada tarixiy-qiyosiy, tarixiy-tipologik va manbashunoslik usullari qoʻllanilgan. 

Birlamchi manba sifatida B. Karmishevaning toʻrt asosiy nashrga murojaat qilindi. Jumladan, 
«Следы средневековых этнонимов и антропонимов в узбекских генеалогиях (ас, кышлик, 
урус)» maqolasi [1], «Очерки этнической истории южных районов Таджикистана и 
Узбекистана (по этнографическим данным)» monografiyasi[2], «Каратегинские киргизы» 
kitobi [3] hamda «Этнографическая группа «тюрк» в составе узбеков (Историко-
этнографические данные)» maqolasi [4]. Qiyosiy tahlilda E.A. Begmatovning «Oʻzbek tili 
antroponimikasi» [5], A.G. Gafurovning «Лев и Кипарис» [6] va «Имя и история» [7], V.A. 
Nikonovning «Имя и общество» [8] asarlaridan foydalanildi. 

Oʻrta Osiyo onomastikasi XX asrning ikkinchi yarmida ayniqsa jadal o‘rganildi. Bu 
jarayonning muhim bosqichlaridan biri 1969-yilda Samarqand davlat universitetida V.A. Nikonov 
va A.M. Reshetov boshchiligida tashkil etilgan onomastika seminari edi. Seminar natijalari 
«Ономастика Средней Азии» toʻplamida aks etdi [9]. B. Karmisheva maqolasi aynan shu 
toʻplamda nashr etilgan boʻlib, u bilan bir jildda L.I. Royzenzon va A. Boboxodjaevning 
Nurotadagi oʻzbek antroponimiyasi haqidagi maqolasi [10], L.S. Tolstovaning qadimiy onomastik 
qatlamlar tahlili [11] ham o‘rin olgan. 

Oʻzbek tilida antroponimikaning ilmiy yoʻnalish sifatida shakllanishi E.A. Begmatov 
faoliyati bilan chambarchas bogʻliq. U 1965-yilda nomzodlik dissertatsiyasini yoqlagan va 
keyinchalik 14 mingdan ortiq ismni oʻz ichiga olgan «Ўзбек исмлари изоҳи» lugʻatini hamda 
«Oʻzbek tili antroponimikasi» monografiyasini yozgan [5]. Shuni alohida taʻkidlash joizki, E. 
Begmatov va boshqa tilshunoslar ismlarni birinchi navbatda lingvistik hodisa, ya’ni soʻz yasalishi, 
semantika, grammatik tuzilma nuqtayi nazardan oʻrganganlar. B. Karmisheva esa buning aksi, ya’ni 
ismga tilshunoslik emas, balki etnografiya nuqtai-nazaridan kelib chiqib tahlil qiladi. 

B. Karmisheva ilmiy faoliyati haqida S. Gubayeva [12], S.N. Abashin va boshqalar iliq 
fikrlar bildirib, uning ideologik cheklovlar sharoitida ham haqiqiy dala dalillariga tayangan 
tadqiqotchi ekanligini ko‘p marotaba taʻkidlashgan [13]. 2017-yilda Moskvada B. Karmishevaning 
100 yilligiga bagʻishlangan konferensiyasi oʻtkazildi va katta hajmdagi maqolalar, tezislar, 
esdaliklar jamlandi [14]. Biroq ushbu ishlarning orasida B. Karmishevaning onomastik merosini 
alohida tadqiq etadigani uchramaydi. 

Karmisheva ilmiy merosida antroponimlarning tutgan oʻrni 
B.X. Karmisheva 1945-yildan boshlab to oʻmrining oxirigacha Oʻrta Osiyo xalqlari, 

avvalambor oʻzbek qabilalarining etnik tarixini oʻrganishga bagʻishlandi. U Samarqand, 
Qashqadaryo, Surxondaryo, Jizzax viloyatlari hamda Tojikistonning keng hududlarida 25 dan ortiq 
ekspeditsiya uyushtirdi [3, 12]. Bu uzoq yillik dala ishlari natijasida toʻplangan materiallarning bir 
qismi bevosita antroponimik xarakterga ega edi. 

B. Karmisheva uchun antroponim – mustaqil tadqiqot predmeti emas, balki etnik tarixning 
yashirin qirralari haqida xabar beruvchi kalit edi. U ismlar orqali toʻrt asosiy masalani hal qilishga 
uringan: birinchidan, urugʻ-qabila kelib chiqishini aniqlash; ikkinchidan, oʻrta asr migratsiya 
yoʻnalishlarini tiklash; uchinchidan, assimilyatsiya jarayonlarini kuzatish; toʻrtinchidan, yozma 
manbalar maʻlumotlarini dala dalillari bilan tekshirish. Bu yondashuv uni tilshunoslardan keskin 
farqlantiradi. 

As», «qishloq» va «urus» tahlili 
Karmishevaning onomastik merosida eng muhim oʻrin tutadigan asar – «Следы 

средневековых этнонимов и антропонимов в узбекских генеалогиях (ас, кушлик, урус)» 
(1978) maqolasi [1]. Olima uchta nomni tanlagan va ularning har birini oʻziga xos dalillar zanjiri 
asosida tahlil qilgan. 

Birinchi nom – as. XVI–XVII asr manbalarida, xususan, Kamoliddin Binoiyning 
«Shayboniynoma» asarida bu nom koʻchmanchi oʻzbek qabilalari qatorida tilga olingan. 
Sharqshunos V.P. Yudin esa ushbu soʻzning asl matnda andin (‘keyin’) deb oʻqilishi kerak degan 
shubha bildirgan edi. B. Karmisheva bu fikrga dalillar bilan javob qaytardi: u saroy qabilasining 
jomon-as va as-saroy boʻlimlarida etnonim sifatida as nomining hozirgi kungacha saqlanganligini 
qayd etdi [1, 19–20 b.]. Xorazm oʻzbek qipchoqlari tarkibida ham aslar alohida urugʻ sifatida 
roʻyxatga olingan edi. Demak, yozma manbadagi bu nom xatolik emas, tarixiy haqiqat. 

Ikkinchi nom – qishloq (kishlik). B. Karmisheva 1959-yildagi Samarqand viloyatidagi dala 
ishlari paytida kishlik urugʻiga mansub kichik oʻzbek guruhini topdi [1, 20–21 b.]. Keyin esa 
Rashid ad-dinning «Jomeʻ at-tavorix»iga murojaat qilib, urugʻ nomi Ong-xonning tabunchisi 
Qishloq-tarxon ismidan kelib chiqqanini koʻrsatdi. Qishloq Chingizxonni Ong-xon fitnasi haqida 
ogohlantirgan va buning evaziga tarxon unvonini olgan. Vaqt oʻtishi bilan uning avlodlarini 
‘Qishloq avlodlari’ oʻrniga oddiy ‘qishloqlar’ deb atay boshlashgan antroponim patronimga, 
patronim etnonimga aylangan. B. Karmisheva bu jarayonni asl manbalar asosida izchil kuzatib 
bordi. 

Uchinchi nom – urus. Oʻzbekistonda bir nechta joy nomlari bor: Urus-qishloq (Miankol), 
Urus (Kitob atrofida), Uris (Yoqqabogʻ tumani). Ularning barchasi oʻzbek aholisi yashagan joylar, 
lekin nom ruslar bilan bogʻliq deb talqin qilingan. A.P. Shishov bu toponimlarga ‘qochqin 
moskvaliklar xotirasi’ degan tushuntirish bergan. Karmisheva bu xalq etimologiyasini rad etdi. U 
dalillar bilan koʻrsatdiki, urus/oris oʻzbek kongirot va kenegos qabilalari tarkibidagi urugʻ nomidir. 
Bundan tashqari, Urus oʻrta asrlarda shaxs ismi sifatida keng tarqalgan Boburiynoma va moʻgʻul 
hujjatlarida bu ism uchraydi [1, 22–24 b.]. Bu oʻrinda B. Karmisheva singari Dj.X. Karmisheva 
ham qoʻshni xalq nomlarining shaxs ismi sifatida qoʻllanish udumiga (Qozoqboy, Noʻgʻoyboy) 
eʻtibor qaratganligini taʻkidlash oʻrinli. 

Bu maqoladagi tahlil uch muhim tamoyilga asoslangan: yozma manba va dala materiallari 
birga qoʻllash, antroponim–etnonim–toponim oʻtish mexanizmini dalillash hamda qardosh xalqlar 
(qozoq, qoraqalpoq, turkman) shajara tizimlari bilan kross-tahlil oʻtkazish. Mana shu uchlik 
B.Karmisheva onomastik metodining oʻzagi. 

Boshqa asarlarida antroponimik materiallar 
1976-yilgi monografiyasida B. Karmisheva oʻzbek qabilalari: mangʻit, qoʻngʻirot, ming, 

saroy, qatagʻon, nayman, laqay, durmon, kenagas nomlarini batafsilroq tahlil qilgan [2]. Har bir 
urugʻ nomining tarixiy shaxs ismlari, geografik nomlar va etnik atamalar bilan qanday bogʻliqligini 
dalillar bilan koʻrsatgan. Masalan, loqay qabilasi urugʻ nomlari ichida Mraz degan nom bor — 
Karmisheva uni Janubiy Sibiriyadagi Mras daryosi nomi bilan bogʻliq deb taxmin qilgan[15]. 
Bunday parallellari boshqa olimlar oʻz ishlarida eʻtibordan chetda qoldirgan edi. 

«Этнографическая группа ‘тюрк’ в составе узбеков (Историко-этнографические 
данные)» maqolasida esa alohida bir hodisa yoritilgan [4]. ‘Turk’ nomi oʻzi bir vaqtning oʻzida 
shaxs ismi, etnonim va identifikatsiya vositasi sifatida amal qilgan. Karmisheva shu guruh 
tarkibidagi karluk urugʻlari haqida yozar ekan, Avaz nomli urugʻning asl tarixini ochib berdi: bu 
nom aslida karluk erkakning oʻz ismi emas, balki uning qayin otasi - bir tojik - ning ismi boʻlgan 
[4]. Tojik qayin ota ismi karluk kuyovning avlodiga yopishib qolgan va urugʻ nomiga aylangan. Bu 
kuzatuv antroponimdan patronimga, patronimdan etnonimga oʻtish jarayonining yana bir jonli 
namunasi edi. 

Postmortem nashr etilgan «Каратегинские киргизы» kitobining bir boʻlimida esa olima 
Tojikiston Jirgatal tumanidagi Tamtum qishlogʻi aholisining shaxs ismlari va laqablarini qayd etgan 
[3]. U boshqa joylarda uchramaydigan mahalliy ismlarni aniqladi: Darkon (moʻgʻulcha darxon – 
soliqdan ozod kishidan), Barash, Ulka (arabcha Xurlika – goʻzal, jannat hurisi - ning mahalliy 
shakli). Laqablar ham etnografik ahamiyatga ega: Tamtumda familiyalar yoʻq edi va kelinlar 
qaynotasining ismini atamasdan, urugʻdoshlariga oʻzlari oʻylab topgan laqablar qoʻllaganlar – bola, 
qora bola, sari bola [3, 213–214 b.]. Bunday material antroponimlarning ijtimoiy munosabatlar 
bilan qanchalik chambarchas bogʻliqligini koʻrsatadi. 

Farqlarni aniqroq koʻrish uchun bir necha olim ishlarini solishtirib koʻraylik. E.A. Begmatov 
ismlarni lugʻaviy-semantik jihatdan tasnifladi — maʻno guruhlari, grammatik tuzilma, motivatsiya 
asoslari [5]. A.G. Gafurov sharq ismlarining etimologiyasini ochdi va ularni madaniy-tarixiy 
qatlamlarga ajratdi [6, 7]. V.A. Nikonov esa statistik yondashuvni joriy qilib, birinchi boʻlib Oʻrta 
Osiyoning toʻqqiz turkiy xalqi orasida ismlar chastotasini hisoblab chiqdi [8, 9]. L.I. Royzenzon va 
A. Boboxodjaev Nurotadagi oʻzbek oilalarida ismlarning ‘seriyali’ tarzda berilishini tahlil qildilar – 
bir oilada Tursun, Tursunoy, Tursunali kabi oʻxshash asosli ismlar qoʻllanishini kuzatdilar [10]. 

B. Karmisheva esa bularning hammasidan farqli yoʻlni tutdi. U uchun ism yoki laqabning 
oʻzi emas, balki uning shajara tizimidagi oʻrni, yozma manbalardagi aks etishi va bir xalqdan 
boshqasiga oʻtish mexanizmi muhim edi. Bu yondashuv chin maʻnoda fanlararo: etnografiya, 
manbashunoslik va onomastikani birlashtiradi. Faqat S. Qorayevning Tamtum qishlogʻi haqidagi 
maqolasi [16] B. Karmisheva metodologiyasiga yaqin turadi: Qorayev ham bir qishloq doirasida 
barcha onomastik qatlamlarni birgalikda koʻrib chiqqan. 

T. Nafasov va M. Markayevning «Узбекские этноантропонимы» maqolasida etnonim va 
antroponim orasidagi chegaraning shartli ekanligi koʻrsatilgan [17]. Bu xulosa B. Karmishevaning 

1978-yilgi maqolasidagi bosh gʻoyani – shaxs ismi vaqt oʻtishi bilan urugʻ nomiga, urugʻ nomi esa 
joy nomiga aylanishi mumkinligini boshqa tomondan tasdiqlaydi. 

Olib borilgan tahlil shuni koʻrsatdiki, B.X. Karmisheva Oʻzbekiston etnografiyasida 
antroponimlarni etnik tarix dalili sifatida qoʻllashning oʻziga xos yoʻlini yaratgan. U shaxs ismlarini 
tilshunoslik predmeti sifatida emas, balki oʻtmishdagi etnik jarayonlarning jonli izi sifatida talqin 
qilgan. Uning 1978-yilgi maqolasida dalillangan ‘antroponim → etnonim → toponim’ oʻtish 
mexanizmi Oʻrta Osiyo onomastikasi uchun nazariy jihatdan qimmatli. 

E.Begmatov, A. Gafurov, V. Nikonov kabi olimlar ismlarni lingvistik yoki statistik nuqtayi 
nazardan oʻrgangan boʻlsa, B. Karmisheva ularni etnik tarixning yashirin qatlamlarini ochish kaliti 
sifatida koʻrgan. Bu yondashuv hali toʻliq foydalanilmagan salohiyatga ega. 

Olima materiallari bugun yangi texnologiyalar DNK-genealogiya, raqamli arxeografiya, 
katta maʻlumotlar tahlili bilan birgalikda qoʻllanilsa, oʻzbek xalqining etnogenezi haqidagi 
bilimlarimizni yanada chuqurlashtirishi mumkin. Shu maʻnoda, B. Karmishevaning onomastik 
merosi faqat oʻtmishning mulki emas, u kelajak tadqiqotlar uchun mustahkam poydevordir. 

Xulosa tariqasida shuni taʻkidlash oʻrinliki, B.X. Karmisheva Oʻrta Osiyo etnografiyasining 
yetuk vakili sifatida antroponimlar masalasiga oʻziga xos va chuqur yondashuvni qoʻllab kelgan 
olimdir. Uning asarlari Oʻzbekiston etnologiyasi, onomastikasi va ijtimoiy antropologiyasi uchun 
bugungi kunda ham ahamiyatini saqlamoqda. 

